
«ՀԿ ծառայություններ մատուցող կազմակերպությունները հանուն քաղաքացիական հասարակության զարգացման» ծրագիր
Ծրագիր առաջարկ  ներկայացնելու հրավեր
05 օգոստոս, 2017թ.

ՀՀ, Սյունիքի մարզ, ք. Գորիս
ՀՀ, ք. Երևան

«Գործընկերություն և ուսուցում»/ԳՈՒՄ ՀԿ-ն ԱՄՆ ՄԶԳ-ի կողմից ֆինանսավորվող «ՀԿ ծառայություններ մատուցող կազմակերպությունները հանուն քաղաքացիական հասարակության զարգացման» ծրագրի շրջանակներում հայտարարում է թիրախ մարզերում Քաղաքացիական հասարակության կառույցների/այսուհետ՝ ՔՀԿ/, Տեղական ինքնակառավարման մարմինների/այսուհետ՝ ՏԻՄ/ և Բիզնես կառույցների/այսուհետ՝ Բիզնես/ միջև համագործակցության ձևավորմանն ու խթանմանն ուղղված դրամաշնորհային մրցույթ: 
Մրցույթին կարող են մասնակցել Սյունիքի, Վայոց ձորի, Գեղարքունիքի, Արարատի, Արմավիրի, Արագածոտնի և Կոտայքի մարզերի  ծրագրի  մասնակից
 տեղական ՔՀԿ-ները: Ոչ ֆորմալ խմբերը  ծրագրին կարող են մասնակցել ծրագրի մասնակից  պետական գրանցում ունեցող կազմակերպությունների հետ համատեղ: Ցանկը կցվում է:
Ստորև ներկայացված են Դրամաշնորհային ծրագրի նպատակը, խնդիրները, ծրագիր առաջարկ գրելու ուղենիշները, ծրագիր առաջարկի կառուցվածքը, վերջինիս ներկայացվող պահանջները, ծրագիր-առաջարկների գնահատման և ընտրության ընթացակարգը և չափանիշները:
 I.
Նպատակ
Աջակցել թիրախ մարզերում ՔՀԿ-ների, ՏԻՄ-երի և Բիզնեսի միջև համագործակցությանը՝ խթանելով համայնքային նախաձեռնությունների համատեղ իրականացումը:
II.
Խնդիրներ 
· Խթանել արդյունավետ երկխոսություն ՔՀԿ-ների, ՏԻՄ-երի և Բիզնեսի միջև

· Զարգացնել  ՔՀԿ-ՏԻՄ-Բիզնես համագործակցային աշխատանքի մոդելը

· Աջակցել թիրախ մարզերի համայնքային հիմնախնդիրների լուծմանը՝ ՔՀԿ-ՏԻՄ-Բիզնես համագործակցության  արդյունքում:
Սույն նպատակից և խնդիրներից ելնելով՝ ծրագրի այս փուլում նախատեսվում է տրամադրել թվով 7 դրամաշնորհ` Սյունիքի, Վայոց ձորի, Գեղարքունիքի, Արարատի, Արմավիրի, Արագածոտնի և Կոտայքի մարզերի ծրագրի մասնակից ՔՀԿ-ներին: Ներկայացվող ծրագիր առաջարկները պետք է ուղղված լինեն  թիրախ մարզերում ՔՀԿ-ների և ՏԻՄ-երի և Բիզնես սեկտորի համագործակցությամբ համայնքային հիմնախնդիրների  լուծմանը:  ՔՀԿ-ները կարող են հանդես գալ նաև կոալիցիոն ծրագիր առաջարկներով:
Համայնքային հիմնախնդիրները կարող են ընտրվել թիրախ մարզերում ՔՀԿ-ների, ՏԻՄ-երի և բիզնես սեկտորի ներկայացուցիչների կողմից ս/թ հուլիս ամսին Գորիսում, Աշատարակում և Գավառում տեղի ունեցած տարածաշրջանային համաժողովների արդյունքում վեր հանված հիմնախնդիրներից, որոնց ցանկը ըստ տարածաշրջանների կցվում է: Համայնքային հիմնախնդիրների ընտրությունը չի սահմանափակվում ներկայացված ցանկով, ՔՀԿ-ները կարող են հանդես գալ նաև այլ  հիմնախնդիրների լուծմանն ուղղված ծրագիր առաջարկներով:

Սույն դրամաշնորհային ծրագրերը կմեկնարկեն ոչ շուտ քան 2017թ-ի սեպտեմբերի 15-ը: Սույն դրամաշնորհային ծրագրերի իրականացումը պետք է ավարտված լինի ոչ ուշ,  քան 2017թ.-ի հոկտեմբերի 31-ը:
III.  Ծրագիր առաջարկ  գրելու ուղենիշներ ու պահանջվող փաստաթղթեր
Այս բաժնում ներառված են ծրագիր առաջարկի կառուցվածքը և փաթեթում պահանջվող փաստաթղթերի շարքը:
Այն ծրագիր առաջարկները, որոնք չեն ընդգրկում պահանջվող ողջ տեղեկատվությունը, գերազանցում են էջերի թույլատրելի սահմանը կամ չեն համապատասխանում ներկայացված ուղենիշներին, չեն քննարկվի:

Ծրագիր առաջարկի ձևաչափ
1. Տիտղոսաթերթ (1 էջ)
	Ծրագիրն իրականացնող կազմակերպության անվանումը, հապավումը (առկայության դեպքում)

	

	Հասցե (Մարզ, քաղաք, հեռախոս, ֆաքս, էլ.փոստի հասցե)


	

	Ծրագրի ղեկավարի անունը, ազգանունը և կոնտակտները

	

	Կազմակերպության ղեկավարի անունը, ազգանունը և կոնտակտները

	

	Գործընկեր   կազմակերպության/ների ղեկավարի անունը, ազգանունը և կոնտակտները  


	

	Ծրագրի անվանումը

	

	Ծրագրի տևողությունը  

	

	Ծրագրի իրականացման վայրը 

	

	Դոնորից  հայցվող գումարի չափը՝ ՀՀ դրամով

	

	Կազմակերպության, ՏԻՄ-ի, Բիզնեսի կամ այլ դոնորների կողմից ներդրումների ամբողջ գումարի չափը (նվազագույնը պահանջվող գումարի 50% չափով ) ՀՀ դրամով

	

	Ծրագրի ընդհանուր արժեքը ՝ ՀՀ դրամով

	


2. Գործադիր ամփոփում  (1 էջ)

· Հստակ ձևակերպված հիմնախնդիր
· Ծրագրի նպատակ
· Ծրագրի խնդիրներ 

· Ակնկալվող արդյունքներ
· Գործողություններ
· Թիրախ խումբ/կառույց, շահառուներ
· Ծրագրի ընդհանուր արժեք
· Կազմակերպության ներդրման չափ
· ՏԻՄ-ի ներդրման չափ
· Բիզնեսի ներդրման չափ
· Դոնորից հայցվող գումարի չափ
· Այլ դոնորներից  ներդրումների չափ

Չնայած, որ գործադիր ամփոփումը ծրագրի առաջարկի առաջին էջն է, այն պետք է գրել ծրագիր առաջարկի մշակման վերջին փուլում, քանի որ այն պետք է ամփոփի ծրագրի ողջ առաջարկը:
3. Հիմնախնդրի նկարագրություն (1 էջ)

Պարզ և հստակ ձևակերպեք ծրագրի հիմքում ընկած հիմնախնդիրը և նկարագրությունը: 
Հիմնախնդրի նկարագրությունը ենթադրում է՝ 
· Մեկ նախադասությամբ ձևակերպված հիմնախնդիր,
· Հիմնախնդրի հիմնավորումը,
· Հիմնախնդրի լուծման հիմնական մոտեցումները: 
4. Ծրագրի հայեցակարգ (2 էջ)

Ծրագիր  առաջարկի այս հատվածում խնդրում ենք ներկայացնել, թե տվյալ ծրագրի շրջանակներում ի՞նչ  եք նախատեսում իրականացնել, ինչպե՞ս  և ի՞նչ  եք  նախատեսում արդյունքում ունենալ:
· Ծրագրի նպատակը
· Ծրագրի խնդիրները
· Ակնկալվող արդյունքները
· Գործողություններ
· Ծրագրի ներգործություն
· Ծրագրի շարունակելիությունը/կենսունակությունը
5. Ծրագրի իրականացում և ղեկավարում  (Ի՞նչ,  Ե՞րբ,  Ո՞վ  է պատասխանատու) (2 էջ)

Ըստ հերթականության նկարագրեք ծրագրի իրականացման քայլերը/փուլերը:  
Խնդրում ենք նաև կցել Գանտի աղյուսակը, որի ձևն առդիր է  /Հավելված 1/:    Խնդրում ենք կից ներկայացնել ծրագրում ընդգրկված բոլոր մասնակիցների ինքնակենսագրականները:
6. Վերահսկում և գնահատում  (1 էջ)

Խնդրում ենք նշել, թե ինչպես եք չափելու ծրագրի արդյունավետությունը` ընթացքում և ավարտին: Պարտադիր չէ, որ պլանը շատ մանրամասն լինի, կարող եք նշել վերահսկման և գնահատման ընդհանուր մոտեցումները, տեղեկատվության հավաքման հիմնական մեթոդները, ցուցիչները և ցուցիչների ստուգման ժամկետները: 
7. Բյուջե և բյուջեի նկարագրություն (մանրամասն նկարագիր) (2 էջ)

Բյուջեում /Հավելված 2/ բերվում են ծրագրի իրականացմանն անհրաժեշտ ռեսուրսները: Դրանք կարող են ներառել` աշխատակազմը, գրասենյակի տարածքը, հաղորդակցության միջոցները, սարքավորումների գնումը և/կամ վարձակալումը, գրասենյակային պարագաները, ինչպես նաև գործուղղման/տրանսպորտային ծախսերը, այլ: Բյուջեն պետք է ներառի դիմորդ կազմակերպության և  ՏԻՄ-ի, Բիզնեսի  ու այլ դոնորների  ֆինանսական և ոչ ֆինանսական ներդրումները (օրինակ` գրասենյակի տարածք, սարքավորումներ և այլն):

Բյուջեի նկարագրությունում /Հավելված 3/  ներկայացվում է ձեռք բերվող ռեսուրսների տեսակները, միավորի արժեքը, գների հիմնավորումը, ինչպես նաև վերջիններիս  անհրաժեշտությունը ծրագրի արդյունավետ իրականացման համար: 

ԾԱՆՈԹՈՒԹՅՈՒՆ

Անհրաժեշտ է`

· հիմնավորել բոլոր տեսակի ծախսերը: Օրինակ՝ համակարգչի գնումը սեմինար կազմակերպելու համար հիմնավորված ծախս չի կարող համարվել: Երբեմն, կարճաժամկետ օգտագործման դեպքում գույքի վարձակալությունը կարող է առավել նախընտրելի լինել:
Սույն դրամաշնորհի շրջանակներում թույլատրելի ծախսերը կարող են ներառել, սակայն չեն սահմանափակվում հետևյալով`
· Ծրագրային ծախսեր

· Աշխատավարձի ծախս

· Ադմինիստրատիվ ծախսեր
· Այլ
Ծրագրային ծախսերը ներառում են ծրագրով նախատեսված հիմնական գործողություններն իրականացնելու համար ծախսերը: Դրանք կարող են ընդգրկել ծրագրի իրականացման, վերահսկման և գնահատման, շահառուների/թիրախ խմբի կարիքների ուսումնասիրության, անհրաժեշտ գրականության կամ ուսումնական նյութերի ձեռք բերման, սեմինարների կազմակերպման (նյութերի պատրաստում, դասընթացի համար անհրաժեշտ տարածքի վարձակալություն) և այլ ծախսեր: Ծրագրային ծախսերը ներառում են նաև ծրագրում անմիջականորեն ներգրավված մասնագետների/փորձագետների, շահառուների համար նախատեսված տրանսպորտային ծախսերը, գործուղումները/օրապահիկներ, գիշերակաց/:
Աշխատավարձի ծախսերը ներառում են ծրագրով նախատեսված հիմնական աշխատակազմի, ծրագրում անմիջականորեն ներգրավված մասնագետների/փորձագետների աշխատավարձ: Այդ անձինք կարող են վարձատրվել միայն ծրագրի շրջանակներում իրականացրած իրենց գործունեության համար:

Ադմինիստրատիվ ծախսերը  նախատեսում են ծրագրի իրականացման համար անհրաժեշտ ծախսերը (գրասենյակի տարածքի վարձակալության, հաղորդակցության /հեռախոս, ֆաքս, ինտերնետ/, կոմունալ /էլեկտրաէներգիա, ջուր, աղբահանություն և այլն/, տպագրության և պատճենահանման /օրինակ` թուղթ, տոներ, ծրարներ/ և այլ ծախսեր):
IV.
Ծրագիր առաջարկին ներկայացվող պահանջները

1. Ծրագրերի առաջարկները պետք է մշակված լինեն ԳՈՒՄ ՀԿ-ի կողմից  առաջարկվող Ծրագրի առաջարկի ձևաչափի  հիման վրա: 

2. ԳՈՒՄ ՀԿ-ի կողմից հայցվող Դրամաշնորհի չափը չպետք է գերազանցի 615 000 (վեց հարյուր տասնհինգ հազար) ՀՀ դրամը:

3. Դիմորդների և/կամ համագործակից կառույցների/ՏԻՄ, Բիզնես/ ֆինանսական և/կամ ոչ ֆինանսական ներդրումները պետք է կազմեն դոնորից հայցվող գումարի առնվազն 50%-ը: 
4. Սույն դրամաշնորհային ծրագրի շրջանակներում ներկայացվող ծրագրերի առաջարկներում նախատեսվող գործունեության տևողությունը չպետք է գերազանցի 45 (քառասունհինգ) օրը: 

5. Դրամաշնորհային ծրագրին դիմող կազմակերպությունը կարող է ներկայացնել միայն 1 (մեկ) ծրագրի առաջարկ` հայերեն լեզվով,  էլեկտրոնային տարբերակով: Ներկայացվող ծրագիր  առաջարկները պետք է  ներկայացվեն PDF ծրագրով, Sylfaen տառաձևով, 12 տառաչափով: Ծրագիր առաջարկի տիտղոսաթերթը պետք է կնքված և ստորագրված լինի կազմակերպության ղեկավարի կամ ներկայացուցչի  կողմից: 

6. Հարկ է ներկայացնել ծրագիր առաջարկի և պարտադիր հավելվածների 1 (մեկ) փաթեթ, որը պետք է պարունակի. 
1) Ծրագրի առաջարկը,

2) Ծրագրի բյուջեն և բյուջեի նկարագրությունը
3) Կազմակերպության փորձառությունը,

4) Ծրագիրն իրականացնող բոլոր անձանց աշխատանքային փորձի և կրթության մասին տեղեկություններ/ինքնակենսագրականներ, 

5) Համագործակից կազմակերպությունների հետ/ՏԻՄ, Բիզնես, այլ դոնորներ/համագործակցությունը հաստատող փաստաթղթեր/աջակից նամակներ,  հուշագրեր և այլն/,
6) Հարկային կոդի տեղեկանքի պատճեն,

7) Կազմակերպության պետական գրանցման վկայականի պատճեն, 
8) Կազմակերպության կանոնադրության պատճեն (կցել տիտղոսաթերթի, կանոնադրության միայն այն էջերի պատճենները, որոնց վրա արտացոլված են նպատակներն ու առաքելությունը),
Այն փաթեթները, որոնք չեն ընդգրկում պահանջվող ողջ տեղեկատվությունը, ԿՄԵՐԺՎԵՆ: 
     7.  Ծրագրերի առաջարկների փաթեթները պետք է ներկայացնել  Էլեկտրոնային տարբերակով`
ուղարկելով  irinadgum@gmail.com   էլեկտրոնային  փոստով:
Դրամաշնորհի հետ կապված հարցերի դեպքում դիմել`

ԳՈՒՄ ՀԿ-ի դրամաշնորհների ղեկավար 

Իրինա Դարբինյանին
Հեռ.՝  077231711
էլ. փոստ` irinadgum@gmail.com
Ծրագրերի առաջարկների փաթեթի ներկայացման վերջնաժամկետն է՝   25,  օգոստոս, 2017 թ., ժամը՝ 18:00: 

ԾԱՆՈԹՈՒԹՅՈՒՆ. Ուշացումով ներկայացված Ծրագրերի առաջարկների փաթեթները ՉԵՆ ԸՆԴՈՒՆՎԻ: 
ԾԱՆՈԹՈՒԹՅՈՒՆ.  Ծրագիր առաջարկները պետք է համապատասխանեն սույն «Ծրագիր առաջարկների համար» հրավեր փաստաթղթում տրված բոլոր ուղենիշներին և պահանջներին, այլապես` ՉԵՆ ՔՆՆԱՐԿՎԻ:  
      ԾԱՆՈԹՈՒԹՅՈՒՆ.   Առաջարկի փաթեթը կազմելիս խնդրում ենք առաջնորդվել IV  հատվածի 6-րդ կետով, որպեսզի ապահովեք պահանջվող բոլոր փաստաթղթերի ԱՌԿԱՅՈՒԹՅՈՒՆԸ:
V.  Գնահատման չափանիշներ
	Բաղադրիչներ
	Միավորներ 

	Հիմնախնդրի նկարագրություն
	20

	Ծրագրի նկարագրություն
	40

	Ծրագրի իրականացման պլան: Գանտի աղյուսակ
	10

	Ծրագրի վերահսկում և գնահատում
	10

	Բյուջե/Բյուջեի նկարագրություն

	20

	ԸՆԴԱՄԵՆԸ
	 100 միավոր


ԾԱՆՈԹՈՒԹՅՈՒՆ. Ծրագիր առաջարկների վերաբերյալ ընտրող հանձնաժողովի վերջնական որոշման մասին բոլոր դիմորդ կազմակերպությունները կստանան էլեկտրոնային պաշտոնական նամակներ:
VI.
Ծրագրերի առաջարկների ընտրության ընթացակարգը և չափանիշները 

1. Ծրագիր առաջարկների ընտրությունը կատարում է Ընտրող հանձնաժողովը (ԸՀ):
2. Քննարկվում են միայն Ծրագիր առաջարկի համար հրավեր փաստաթղթում տրված ուղենիշներին համապատասխան և բոլոր պահանջները բավարարող ծրագրերի առաջարկները:
3. Դրամաշնորհները հատկացվում են մրցութային կարգով: 
4. Ծրագիր  առաջարկները գնահատվելու և ընտրվելու են վերոնշյալ գնահատման չափանիշներով:
5. ԸՀ-ն կարող է ընտրության փուլն անցած ծրագիր առաջարկների առնչությամբ դիմորդներին գրավոր դիտողություններ և/կամ հարցեր ներկայացնել` լրացուցիչ պարզաբանումների նպատակով: Անհրաժեշտության դեպքերում այցելություններ կկատարվեն դիմող կազմակերպություններ:
VII.
Դրամաշնորհային ծրագրի շրջանակներում նախատեսված գործողություններն ըստ ժամկետների.
	#
	Գործողություն
	Ժամկետներ

	1. 
	Ծրագիր առաջարկ գրելու հրավեր, առաջարկի փաթեթի ներկայացում
	5, օգոստոս, 2017

	2. 
	Ծրագիր առաջարկների ներկայացման վերջնաժամկետ
	25, օգոստոս, 2017

	3. 
	Ընտրության փուլն անցած ծրագիր առաջարկների առնչությամբ դիմորդներին գրավոր դիտողությունների և/կամ հարցերի ներկայացում` լրացուցիչ պարզաբանումների նպատակով

	7, սեպտեմբեր, 2017

	4. 
	Պատասխանների ստացում
	11, սեպտեմբեր, 2017

	5. 
	Մրցույթի արդյունքների ամփոփում: Հաղթող ծրագիր առաջարկների ընտրություն: Հաստատման և մերժման նամակների ուղարկում դիմորդներին:
	 12, սեպտեմբեր, 2017

	6. 
	Պայմանագրերի ստորագրում
	15, սեպտեմբեր, 2017


Ուշադրություն` Ծրագիր առաջարկի ներկայացումը դեռևս չի նշանակում, որ ծրագիրն անպատճառ կֆինանսավորվի կամ կփոխհատուցվեն վերջինիս նախապատրաստման և ներկայացման համար կատարված ծախսերը:

� Ծրագրի մասնակից համարվում են այն 150 ՔՀԿ-ները, որոնք ներկայացրել են ծրագրի մասնակցության հայտ և մասնակցում են ԳՈՒՄ ՀԿ-ի  կազմակերպած դասընթացներին ու կարողությունների զարգացման այլ միջոցառումներին:

Դիմում-հայտերի ընդունման վերջնաժամկետն է`

Օգոստոսի  25, 2017թ, ժամը 18:00

[image: image4.png]‘INCEVLONIBINIL, b NHIRSMY T4

PARTHERSIEP & TRACHNG NOO



[image: image5.png]FROM THE AMERICAN PEOPLE




